
Naalakkersuisut naalagaaffimmi ogartussaasunut kalaallit Danmarkimiittut
ikinnerussutegartutut akuerinegarnissaannik kaammattussagaat Inatsisartut
aalajangiiffigisassaattut siunnersuut, tak. Nunami ikinnerussutegartut pillugit
tunngaviusumik Isumagatigiissut (FCNM) aamma Nunap immikkoortuini ogaatsit
imaluunniit ikinnerussuteqartut oqaasii (Oqaatsit pillugit isumaqatigiissut) Europami
Isumaqatigiissut.

(Inatsisartunut ilaasortag Kuno Fencker, Siumut)

Akissuteqaat
(Nunanut Allanut, Inuussutissarsiornermut Niuernermullu Naalakkersuisoq)

Siullermeerinninneq

Kalaallit ikinnerussuteqgartutut Danmarkimiittut Danmarkimi ikinnerussuteqgartutut
akuerinegarnissaannik, Nunami ikinnerussutegartut pillugit tunngaviusumik Isumaqatigiissut
(FCNM) aamma Nunap immikkoortuini ogaatsit imaluunniit ikinnerussutegartut ogaasii
(Oqaatsit pillugit isumagatigiissut) pillugit Europami isumagatigiissut tunngavigalugit,
Naalakkersuisut naalagaaffiup ogartussaasuinut kaammattueqqullugit peqqunegarnissaannik
Kuno Fenckerip Siumumeersup Inatsisartut aalajangiiffigisassaattut siunnersuutegarneranut
Naalakkersuisut sinnerlugit qujanag.

Siunnersuuteqartup tunngavilersuutimini ilaatigut kalaallit Danmarkimiittut kulturikkut
ogaatsitigullu aporfeqartarnerat aamma kulturimik kinaassutsimillu immikkoortitaanissamut
illersornegarnissamik pisariaqartitsinerat allaaserai. Kikkut tamarmik tikittagaanni aamma
ogartussaasunut nagisimaneqarani kalaallit ogaasiinik atuisinnaanerit, tassunga ilanngullugit
eqgartuussivinni sulianik ingerlatsinermi aammalu kalaallisut atuartitaanermut tunngasumik
aamma eqgaaneqarput.

Kalaallit Danmarkimi nunassissimasut ajornartorsiutaat Naalakkersuisut arajutsisimanngilaat.
Tamannaana tunngavigalugu Naalakkersuisut Danmarkimi kalaallit illuutaannik
(Kgbenhavnimi, Odensemi, Aarhusimi aamma Aalborgimi) ukiorpassuarni tapiisarnertik
attatiinnaraat.

Kalaallit llluutaanni suliat pingaarnerit tassaapput kalaallinik Danmarkimiittunik
isumaginninnikkut ikiuinerit ilitsersuinerillu, tassunga ilanngullugit Danmarkimi tamanut
tunngasuni namminneq pisinnaatitaaffitik. Assersuutigalugu Danmarkimi isumaginninnermut
ogartussanik sulegategarluni ammasumik siunnersuinerit. Tamakku tassaapput kalaallit
pisortanik ogartussaasunik, peqginnissagarfinik, kommuninik, politiinik, eqgartuussivinnik
il.il. ataatsimeeqategarneranni ogaluttaasutut suliassat. Tassa taamaalillutik Kalaallit Illuutaasa
kalaallit innuttaasut Danmarkimi pisinnaatitaaffiisa qulakkeernegarnissaannut tassani
assigiinngitsorpassuarnik suliagartogartarpoq aammalu illogarfippassuit ilanngullugit
sumiiffippassuit isumagisarlugit. Aningaasanut inatsimmit tapiissutit Kalaallit llluutaanni
agguataarneqartarput, 50%-ii ilinniarnermut, 40%-ii isumaginninnermut suliassat taavalu

10%-ii kulturimut paasissutissiuinermut. Kalaallit Illuutai pisussaatitaanngillat tapiissutit ilai
suliassanut aaliangersimasunut atornissai. Taamaalluni Kalaallit Illuisa tunngaviusumik
aningaasat atornegartussatut akuerisat sumut atorneqarnissai aalajangiiffigisinnaallugit.
Tamatuma saniatigut kulturimut tunnganerusunik sammisassaqartitsinernut sulisut
atorneqarput, tamakku kalaallit atagatigiinnerannut, oqaatsitigut atagatigiinnerannut aamma
Kalaallisut kinaassusiannut nukittorsaataapput.

Naalakkersuisut kalaallit Danmarkimi aalajangersimasumik najugallit nammagatigimmatigik
imaanngilaq Naalakkersuisut inunnut tamakkununnga ataatsimoortunut ogartussaasut.
Danmarkimi innuttaasutut Danmarkimi ogartussat inatsisillu ataanni pisinnaatitaaffeqarlutillu
pisussaaffeqartiterput. Tamanna soorunami aamma nunani tamalaani inuit pisinnaatitaaffii
pillugit isumagatigiissutini atuuppogq, tamakkulu Danmarkip pisussaaffiisa ilagaat, tassunga
ilaatigut ilanngullugit Ammit galipaataat pillugit immikkoortitsinernut akerliunerit pillugit
NP-mi isumagatigiissutit aamma ILO-mi isumagatigiissummi nr. 169-imi, Nunat inoggaavi
aamma Naggueqatigiit, atuuppog. Nunani Ikinnerussuteqgartut akuerinegarnissaat pillugit
Europami Siunnersuisoqatigiit Tunngaviusumik Isumagatigiissutaat aamma Nunat
immikkoortuini Ogaatsit pillugit Europami Isumagatigiissut naapertorlugit Naalakkersuisut
kalaallit Danmarkimiittut ikinnerussuteqgartutut nalunaarutiginissaannut
pisinnaatitaaffeqanngillat. Taamaattorli kalaallit Danmarkimi najugagartut
ikinnerussutegartutut akuerinegarnissaannik naalagaaffimmi ogartussaasunut, Inatsisartut
tamanna kissaatigissappassuk, kaammattuutegarsinnaallutik. Taamaattorli taamatut
akuersinissamut suliniutaasinnaasoq Danmarkimi kalaallit aalajangersimasumik najugalinnit
namminneq togqgakkatik aallaaveqartariagartoq maluginiartariagarpog. Tamanna aamma
Nunani Ikinnerussuteqartut pillugit Tunngaviusumik Isumagatigiissummi artikel 1-imut
naapertuuppoq:

“Inuk kinaluunniit nunami ikinnerussuteqartuniittoq kiffaanngissuseqarluni taamatut
ikinnerussutegartunut ikinnerussutegqanngitsunulluunniit pegataarusunnerluni nammineerluni
aalajangiisinnaavoq aamma pisinnaatitaaffinnik taakkuninnga toggaanerit imaluunniit
iliuusegarnerit toggaanermut tassunga attuumassuteqartut iluaqutaanngitsunik
malitseqassanngillat.”

Taamaattumik Naalakkersuisuniit siunnersuutigaarput, naalagaaffimmi oqartussaasunut
kaammattuuteqannginnermi, kalaallit danmarkimiittut peqatigiiffiisa taakkulu assigisaasa
ersarissumik ikinnerussuteqartutut nalunaarutigineqarnissaminnik kissaateqarnerisa
uppernarsaasikkamik takunissaat. Kalaallit Danmarkimiittut, Danmarkimi
ikinnerussuteqartutut akuerineqarnissaannik, kissaateqarnerisa paasinissaat taamaaliornitsigut
qulakkeersinnaassagatsigu.

Taamaattumillu imaattumik allannguutissatut siunnersuummik sagqummiussivugut:
Naalakkersuisut Danmarkimi kalaallit peqatigiiffii taakkulu assigisaat

tusarniaqqullugit, taakkulu akuersippata, Nunami ikinnerussuteqartut pillugit
tunngaviusumik Isumaqatigiissut (FCNM) aamma Nunap immikkoortuini oqaatsit

imaluunniit ikinnerussuteqartut oqaasii (Oqgaatsit pillugit isumaqatigiissut) Europami
isumagqatigiissut tunngavigalugit naalagaaffimmi oqartussaasunut kalaallit
Danmarkimiittut ikinnerussuteqartutut akuerineqarnissaannik kaammattoqqullugit
peqquneqarnissaannik Inatsisartut aalajangiiffigisassaattut siunnersuut.

Tamannalu tunngavigalugu aalajangiiffigisassatut siunnersuutip akuersissutiginegarnissaa
Naalakkersuisut inassutigaat.

